
КIуэкIуэ Казбек хэтащ КъБР-м 
Транспортымрэ гъуэгу 

хозяйствэмкIэ и министерствэм 
и коллегием и зэIущIэм

ДэIэпыкъуныгъэр
къызэрызэгъэпэща щIыкIэр

КЪЭПСЭЛЪАМ зэрыжи-
IамкIэ, узыншагъэр хъумэн 
IэнатIэм зегъэужьыным те-
щIыхьа къэрал програм-
мэм къыщыгъэлъэгъуахэр 
ягъэзэщIэн папщIэ, респуб-
ликэм щолажьэ «Наркотик 
лIэужьыгъуэхэмрэ цIыхум и 
акъылыр зыгъэутхъуэ нэ-
гъуэщI пкъыгъуэхэмрэ зэ-
рызрахьэлIэмрэ апхуэдэхэр 
хабзэм къемызэгъыу зэры-
зэбграгъэкIымрэ пэщIэ-
тыным хуэунэтIа Iуэхугъуэ 
хэхахэр» гуэдзэныр.

А Iуэхур зи нэIэ щIэт Iуэху-
щIапIэхэм я лэжьыгъэр 
псом япэу зыхуэунэтIар 
акъы лыр зыгъэутхъуэхэр 
еры щу зэзыхьэлIэхэм я 
бжыгъэр нэхъ мащIэ зэра-
щIынырщ, къищынэмы-
щIауэ, афияныншэу мып-
сэужыф цIыхухэм ират 
дэIэпыкъуныгъэм и фIа-
гъым зэрыхагъэхъуэнырщ.

Къалэбатэ Рустам къыте-
увыIащ дэIэпыкъуныгъэр 
зэ рырат Iуэхугъуэ нэхъыщ-
хьэхэм: наркотик лIэужьы-

УФ-м и Къэрал Думэм 
ещанэ еджэгъуэу къыщащ-
тащ сабий зеиншэхэр еджа-
пIэ нэхъыщхьэхэм щы щIэ-
тIысхьэкIэ яIэ хуэгъэкIуа-
тэхэм ятеухуауэ «Урысей 
зэкъуэт» партым къыхилъ-
хьар. 

ЩIЫШЫЛЭМ и 27-м екIуэ-
кIа пленарнэ зэхуэсым IэIэт-
кIэ къыщызэдащтащ сабий 
зеиншэхэмрэ зи адэ-анэхэм 
я нэIэ щIэмытыжу къэна 
ныбжьыщIэхэмрэ еджапIэ 
нэхъыщхьэхэм щыщIэ тIыс-
хьэкIэ яIэу щыта льготэхэм 
иджыри къыпыщэныр. 

Апхуэдэ хуэгъэкIуатэхэр 
иджыпсту щыIэщ, ауэ ар пIа-
лъэкIэ къащтауэ щытауэ 
арати, 2021 гъэм еух. 

Дэфтэрым къыщыхьащ 
еджапIэ нэхъыщхьэхэм яIэ 
бюджет тIысыпIэхэм я про-
центи 10-р сабий зеиншэхэм, 
сымаджэхэм, япэ, етIуанэ 
гупым хыхьэ ныкъуэдыкъуа-
гъэ зыбгъэдэлъ ныбжьы-
щIэхэм, къызэралъхурэ ны-
къуэдыкъуэхэм, дзэ къулы-
къум фэбжь хэзыхахэм 
 къалъысу. Ахэр еджапIэ нэ-
хъыщ хьэм щIэтIысхьэн па-
пщIэ балл нэхъ мащIэ дыдэр 
къахьын хуей къудейуэ 
аращ. 

Апхуэдэ хуэгъэкIуатэр пIа-
лъэншэ щIыныр «Урысей зэ-
къуэт» партым хэт депутат-
хэм 2020 гъэм и накъыгъэм 
къыхалъхьауэ щытащ. Ар 
щыдаIыгъащ Министрхэм я 
Кабинетми. 

Законым и проектым и 
жэрдэмщIакIуэхэм ящыщ 
Кобилев Алексей жиIащ а 
Iуэхур 2019 гъэм екIуэкIа 
уры сейпсо конгрессым къы-
щыхалъхьауэ зэрыщытар, 
абы депутатхэри, сабий зе-
иншэхэри, сабий унэхэм 
 щапI ныбжьыщIэхэри зэры-
хэтар. Кобилевым игъэбел-
джылыкIащ ар ныбжьы-
щIэхэр зытегузэвыхь, зе-
иншэхэм я дежкIэ мыхьэнэ-
шхуэ зиIэ Iуэхуу зэрыщытыр. 

НЭЩIЭПЫДЖЭ Замирэ. 

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

КъБР-м и Iэтащхьэ КIуэкIуэ Казбек къэрал 
кIуэцI IуэхухэмкIэ министру КъБР-м щыIэ Пав-
лов Василий щIыгъуу щIышылэм и 28-м щыIащ 
КъБР-м Транспортымрэ гъуэгу хозяйствэмкIэ 
и министерствэм къегъэщIылIауэ лажьэ «Шы-
нагъуэ здэщымыIэ республикэ» комплексым. 
IуэхущIапIэм и унафэщI ЛIыхъугу Артур теп-
сэлъыхьащ IэнатIэм и лэжьэкIэм.

ЩIЫНАЛЪЭМ и Iэтащхьэр щIэупщIащ, 
цIыхухэм IуэхущIапIэм нэхъыбэрэ зыкъыщIыхуа-
гъазэ Iуэхухэр сыт хуэдэхэрами икIи абыхэм 
зэрелэжьыр зригъэщIэну хуейуэ. Операторхэм 
зэрыжаIамкIэ, цIыхухэм нэхъыбэрэ зыкъыхуа-
гъа зэ «ДэIэпыкъуэгъу псынщIэр», полицэр къра-
джэн щхьэусыгъуэкIэ, апхуэдэуи коммунальнэ 
IэнатIэм къызэрымыкIуэ щытыкIэ къыщыхъуа-
мэ. «Шынагъуэ здэщымыIэ республикэм» щы-
лажьэхэм къаIэрыхьа хъыбарыр зыхуэфащэ 
IуэхущIапIэхэм икIэщIыпIэкIэ Iэрагъэхьэ, хуей 
 хъумэ, видеокамерэхэм къагъэлъэгъуахэр къа-
пщытэри, хабзэхъумэ органхэм хуагъэхь.

ЗэIущIэм щытепсэлъыхьащ комплексым и 
лэжьыгъэр адэкIи къызэгъэпэщыным теухуа 
Iуэхухэм. КIуэкIуэ Казбек къыхигъэщащ шына-
гъуэншагъэм ехьэлIа Iуэхухэр нобэ япэ ира-
гъэщхэм зэ ращыщыр, абы къыхэкIыу «Шына-
гъуэ здэ щымыIэ республикэ» АПК-м и лэжьы-
гъэр зэгъэуIуауэ, муниципальнэ, гъэзэщIакIуэ, 
хабзэхъумэ органхэм быдэу япыщIауэ ира-
гъэкIуэкIын зэрыхуейр.

«Шынагъуэ здэщымыIэ республикэр» и лъаб-
жьэу Къэбэрдей-Балъкъэрым мы зэманым 
щолажьэ КИФЩI-м шынагъуэншагъэр 
къызэгъэ пэщынымкIэ щынэхъ ин дыдэ ком-
плексыр. А лэжьыгъэм къыщагъэсэбэп гъуэгу 
хабзэхэм кIэ лъыплъ, ахэр къызэпызыудхэм 
сурэт, видео ятезыхыу 136-рэ, цIыху куэд 
щызэхуэс щIыпIэхэм щагъэуващ видеокIэ-
лъыплъыныгъэ зэрырагъэкIуэкI Iэмэпсымэ 
600. Гъуэгу хабзэхэр 566-рэ къызэрызэпаудам 
щыхьэт техъуащ камерэхэр. «Шынагъуэ здэ-
щымыIэ республикэм» и Iэмалхэр къа-
гъэщхьэпэри, щIэпхъаджагъэ 40 зэхагъэкIащ, 

КъБР-м и Iэтащхьэ КIуэкIуэ Казбек 
щIышылэм и 28-м хэтащ КъБР-м Транс-
портымрэ гъуэгу хозяйствэмкIэ и ми-
нистерствэм иригъэкIуэкIа зэIущIэм. 
Зэхуэсым кърихьэлIащ къэрал кIуэцI 
IуэхухэмкIэ министру КъБР-м щыIэ Па-
влов Василий, Налшык къалэ округым 
и щIыпIэ администрацэм и Iэтащхьэ 
 Ахъуэхъу Таймураз.

КIУЭКIУЭ Казбек жиIащ министерст-
вэм, гъуэгу, транспорт IэнатIэхэм я лэ-
жьакIуэ псоми я къалэнхэр егугъуу зэра-
гъэзэщIар. Абы къыхигъэщхьэхукIащ 
 гъуэгу, транспорт инфраструктурэ лъэщ 
зэгъэпэщыным хуэгъэпса къэрал проект 
псоми республикэр зэрыхэтым мыхьэнэ-
шхуэ зэриIэр, ар туризм IэнатIэм зе-
гъэужьынымкIэ я мурадхэми быдэу зэре-
пхар. ЩIыналъэм и Iэтащхьэм къызэхуэ-
сахэм апхуэдэуи ягу къигъэкIыжащ 
 Къэ бэрдей-Балъкъэр Республикэр къы-
зэрызэрагъэпэщрэ илъэси зэры рикъу р 
2022 гъэм зэрагъэлъэпIэнур икIи къалэну 
къигъэуващ Налшык къалэм и гъуэгухэр 
а махуэшхуэм ирихьэлIэу сыткIи зэIу-
зэпэщ щIыныр.

«Путин Владимир Владимир и къуэм 
хэубыдыкIауэ къигъэлъэгъуащ экономи-
кэм зегъэужьынымкIэ, лъэпкъ проектхэм 
щыубзыхуахэр гъэзэщIэнымкIэ а Iэна-
тIэм мыхьэнэшхуэ зиIэ къалэнхэр и пщэ 
къы зэрыдэхуэр. Дэ Iэмал зэриIэкIэ фей-
дэ нэхъыбэ къыдэкIуэу къэдгъэ-
сэбэпыпхъэщ зыдужьынымкIэ къэралым 
къыдит хэкIы пIэ псори», - къыхи гъэщ-
хьэхукIащ щIыналъэм и Унафэ щIым, 
апхуэдэуи минис терст вэм пщэ рылъ 
щищIащ Налшык къалэ округым щаухуа 
автовокзалитIыр лажьэу утIып щыным 
ехьэлIа Iуэхухэр щIагъэхуэбжьэну.

2020 гъэм я лэжьыгъэм кърикIуахэр зэ-
хилъхьэжу, 2024 гъэ пщIондэ къапэщыт 
къалэнхэр наIуэ къищIу зэIущIэм къы-
щыпсэлъащ республикэм транспортым-
рэ гъуэгу хозяйствэмкIэ и министр 
ДыщэкI Аслъэн.

Муниципальнэ зэгухьэныгъэ псоми 
ечэнджэщу, зэгурыIуа нэужь министерст-
вэм иубзыхуащ республикэм и гъуэгухэм 
зегъэубгъуным, ахэр нэхъ тэмэму къэ-
гъэсэбэпыным хуэгъэпса, пIалъэ кIы-
хьым тещIыхьа зыхуэфащэ лэжьыгъэ хэр. 
Республикэм и Iэтащхьэр арэзы те хъуэри, 
къащтащ «Илъэситхум къриубы дэу я му-
радхэр», 2024 гъэ пщIондэ зэ фIагъэкIыну 
зыхуагъэувыж къалэнхэр. Илъэситху пла-
ным щынэхъыщхьэр республикэм щып-
сэу хэмрэ абы и хьэщIэ хэмрэ я тын-
шыпIэмрэ шынагъуэншагъэмрэ къызэ-
зыгъэпэщыну лэжьыгъэ хэр зэфIэгъэ кIы-
нырщ.

ЕхъулIэныгъэ нэхъыщхьэхэм ящыщу 
министрым зыбжанэ къигъэлъэгъуащ, 
республикэм и экономикэмрэ гъуэгум 
шы на гъуэншагъэр къыщызэгъэ пэ щы-
ным кIэ нэхъ сэбэп хъуахэм ящыщу. Пан-
демием къигъэува щытыкIэ хэхахэм я 
зэранкIэ транспортыр къэзыгъэсэбэпхэр 
нэхъ мащIэ зэрыхъуам щхьэкIи къэ-
мынэу, республикэм и жылагъуэ псоми 
щызэпагъэуакъым цIыхухэр къешэ-
кIыныр. ЦIыху къезышэкI IэнатIэм щы-
лажьэхэм зыщIагъэкъуащ: налогымкIэ 
худачыхащ, щIы хуэ-лизинг зэгурыIуэны-
гъэхэм техуэу ят ахъшэхэр щыхалъхьэн 
хуей пIалъэхэр хуа гъэIэпхъуащ. Лэжьа-
пщIэр тыным хухахащ федеральнэ суб-
сидиеу сом мелуанитхум щIигъу. Респуб-
ликэм цIыхухэр къызэрырашэкI и транс-
портыр къэгъэщIэ рэщIэ жыным щIа-
дзащ, 2024 гъэм и кIэ пщIондэ ав топаркым 
и зэхуэдитIым нэс зэра хъуэкIыну я му-
радщ. ГъущI гъуэгукIэ ягъэ Iэпхъуэ 

хьэлъэхэр къалащхьэм жэщым къыда-
шэу лэжьыгъэр зэрызэт раухуам и фIы-
гъэкIэ, республикэм и щы хьэрым автомо-
билхэр куэд дыдэу щызэтремыгъэхьэныр 
зрагъэхъулIащ

КхъухьлъатэкIэ цIыхуу зекIуэм я бжы-
гъэр 2019 гъэм елъытауэ процент 40-кIэ 
нэхъыбэ хъуащ, абы ипкъ иткIи «Якутия» 
авиакомпанием Москварэ Налшыкрэ яку 
дэту щигъэлажьэ кхъухьлъатэхэм я бжы-
гъэм къыхэгъэхъуэным хуэунэтIа Iуэхуми 
тепсэлъыхьащ. Я мурадщ иджырей мар-
дэхэм къизагъэ аэровокзал екIу ухуэ ным-
рэ аэропортым и телъэтыкIыпIэ-къэ тIы-
сыжыпIэмрэ зэгъэпэщыжыным зэман 
гъунэгъум щIадзэну.

ДыщэкI Аслъэн жиIащ КъБР-м и гъуэгу 
фондым бюджет мылъкуу сом меларди 
3,6-рэ къызэрыIэрыхьар, абы щыщу сом 
меларди 2,7-р республикэм ейм, мелуан 
941-р къэрал бюджетхэм къыхэкIащ.

Къэрал мыхьэнэ зиIэ автомобиль гъуэ-
гуу километр 43-рэ зэрагъэпэщыжащ, ки-
лометр 27-м тралъхьащ гъуэгухэр зы-
хъумэхэр. Р-127 «Кавказ» автомобиль 
 гъуэгум и Iыхьищым, километр 37-рэ къы-
зэ щIэ зыубыдэм, щрагъэкIуэкIащ лъэ ны-
къуиплIкIи ущызэблэкIыу щIыным хуэгъэ-
за лэжьыгъэхэр. Р-127 «Кавказ» автомо-
биль гъуэгум щыщу республикэм хи-
убыдэ и Iыхьэм и кIыхьагъыр мыгувэу 
хъунущ лъэныкъуиплIымкIи узыщы-
зекIуэу.

Мардэм къизагъэу зыхуей хуагъэзащ 
псоми къагъэсэбэп автомобиль гъуэгуу 
километр 230-рэ, абыхэм ящыщу «ФIагъ 
лъагэ зиIэ автомобиль гъуэгу шына гъуэн-
шэхэр» лъэпкъ проектым хыхьэу зэра-
гъэпэщыжащ километри 123-рэ. ЩIына-
лъэм щызэфIагъэкIа лэжьыгъэр 2019 
гъэм елъытауэ хуэдэ 1,5-кIэ нэхъыбэ 
хъуащ.  Жылэ 15-м я гъуэгуу километри 
123-м асфальтрэ бетонрэ зэхэлъу тра-
лъхьащ, абы щыщу километр 20-р Нал-
шык къалэ округым хуэзэу. Лэжьыгъэ 
псори ягъэува пIалъэм и пэ къихуэу 
зэфIагъэкIащ.

Гъуэгухэм ущызекIуэныр шынагъуэн-
шэу щытын папщIэ 2020 гъэм къриубыдэу 
жы лэ 12-м я гъуэгу Iуфэу километр 40-м 
уэз ды гъэхэр щыфIадзащ, социальнэ м ы-
хьэнэ зиIэ IуэхущIапIэхэм я Iэгъуэбла-
гъэм хуэзэу лъэс зэпрыкIыпIэу 138-рэ ща-
щIащ. 2018 гъэм къеха псыдзэмрэ ятIэмрэ 
траха лъэмыжхэр зэфIагъэувэжащ, псо-
ми зэ хэту сом мелуани 110-рэ текIуадэу.

Илъэсым кърикIуахэм япкъ иткIэ рес-
публикэр яхэхуащ къапэщыт къалэнхэр и 
пIалъэм зыгъэзэщIахэм, «щIыналъэ 
щхъуан тIэ» жыхуаIэ щIыпIэхэми хабжащ.

2024 гъэм пщIондэ зэфIагъэкIын хуей 
къалэн нэхъыщхьэхэм ящыщу къонэж 
аэро портым и телъэтыкIыпIэ-къэтIысы-
жыпIэр зэгъэпэщыжыныр, Ашуровымрэ 
Суворовымрэ я цIэхэр зезыхьэ уэрамхэм 
я зэхыхьэпIэм деж хуэзэу Налшык къа-
лэм гъущI гъуэгу зэпрыкIыпIэ къыщызэ-
Iухы ныр, технологие и лъэныкъуэкIэ щыIэ 
Iэмалхэм къахэгъэхъуэныр, асфальтрэ 
бетонрэ зытелъ гъуэгухэм я процент 85-м 
нэхърэ мынэхъ мащIэ, абыхэм къалэ 
 гъуэгухэри яхэту, мардэм къриубыдэу 
зыхуей хуэгъэзэныр. Коллегием хэтхэр 
тепсэ лъыхьащ республикэм и Iэтащхьэр 
арэзы зытехъуа, Налшык къыпэзыкIухь 
автомобиль гъуэгум и проектым. Ар 
хуэунэтIащ республикэм и къалащхьэм и 
гъуэгухэм транспортыр зэрыщызэтри-
хьэм къишэ гугъуехьхэр щхьэщыхыным, 
апхуэдэуи Налшык къалэ-зыгъэпсэхупIэм 
и щIы уэпсым и щытыкIэр егъэфIэкIуэным.

КъБР-м и Iэтащхьэмрэ
Правительствэмрэ я

пресс-IуэхущIапIэ.

гъуэхэр ерыщу зэзы хьэ-
лIэхэм япэщIэтынымкIэ 
яуб зыхуа Iэмалхэм, а Iуэхум 
тещIыхьауэ лажьэ диспан-
серым игъэзащIэ къалэн-
хэм. Апхуэдэуи министрыр 
тепсэлъыхьащ щIыналъэ 
IуэхущIапIэхэмрэ зэгухьэ-
ныгъэхэмрэ щIалэгъуалэм 
драгъэкIуэкI лэжьыгъэм.

Апхуэдэ дэIэпыкъуны-
гъэхэр республикэм ща-
гъуэт КъБР-м Узыншагъэр 
хъу мэнымкIэ и министер-
ствэм епха Наркологие дис-
пансерымрэ (гъуэлъыпIэ 
200-м тещIыхьащ) район 
сымаджэщ нэхъыщхьэхэм 
психиатр-наркологхэм щаIэ 
кабинет 12-мрэ. Фадэм, 
наркотикым, химие, хущ-
хъуэ лIэужьыгъуэ хэхахэм 
ирисымаджэхэм якIэ-
лъоплъ лэжьакIуэ 400-м 
 щIигъу. Сымаджэщым къы-
щахутэ цIыхум и Iэпкъ-
лъэпкъым фадэ е акъылыр 
зыгъэутхъуэ нэгъуэщI пкъы-
гъуэхэм щыщ хэтрэ хэ-
мытрэ. Абдеж иджырей 

мардэхэм тету сымаджэхэм 
щоIэзэ икIи зыхуей Iэмэп-
сымэхэр щIэтщ.

Республикэм и нарколо-
гие IэнатIэм медицинэ дэIэ-
пыкъуныгъэ псори къызэ-
щIеубыдэ: сымаджэхэм ам-
булаторнэуи якIэлъоплъ, 
сымаджэщми ягъэгъуэ-
лъы ну Iэмал щыIэщ, апхуэ-
дэуи я узыншагъэр щра-
гъэфIэкIуэж IуэхущIапIэ мэ-
лажьэ.

Къалэбатэм къыхигъэ-
щащ психиатр-нарколог 
 дохутырхэм я бжыгъэр 
иужь рей илъэсхэм хэпщIы-
кIыу нэхъыбэ зэрыхъуар. 
Абы сэбэп хуэхъуа щхьэусы-
гъуэхэм ящыщ зыщ доху-
тыр IэщIагъэм хуеджэ 
 студентхэм зэрызыщIагъа-
къуэр. Ап хуэдэу, 2019 гъэм 
федеральнэ еджапIэхэм 
епха клиникэ ординатурэм-
рэ КъБКъУ-м и «Психиа-
трия - наркология» унэ-
тIыны гъэм рэ IэщIагъэлIи 6 
программэ хэхакIэ щIа-
гъэтIысхьащ, ахэр къаухмэ, 
республикэм и медицинэ 
IуэхущIапIэхэм щылэжьэну 
ягъэувыну.

Мы зэманым район сыма-
джэщ нэхъыщхьэ псори ме-
дицинэ лэжьакIуэхэмкIэ 
къы зэгъэпэщащ, Бахъсэн 
къалэ округым, Бахъсэн му-

БлэкIа илъэсыр республикэм и 
мэкъумэш IэнатIэм и унэтIыныгъэ 
зыбжанэм ехъулIэныгъэхэр яIэу яу-
хащ.

КАВКАЗ Ищхъэрэ федеральнэ щIы-
налъэм Къэрал статистикэмкIэ и 
 къулыкъущIапIэм и управленэм къы-
зэ ритамкIэ, Къэбэрдей-Балъкъэр 
Рес публикэм и мэкъумэшыщIэхэм 
2020 гъэм гъавэрэ джэшхэкIыу тонн 
мелуан 1,2-рэ кърахьэлIащ. Ар 2019 
гъэм яхузэфIэкIам нэхърэ проценти 
9,1-кIэ нэхъыбэщ.

Гъавэу гектар къэс къытрахыр ику 
иту центнер 53,1-м нагъэсын яхузэ-
фIэкIащ. Илъэс кIуам еплъытмэ, ар 
проценти 4,7-кIэ нэхъыбэщ.

КъБР-м Мэкъумэш хозяйствэмкIэ и 
министерствэм къит бжыгъэхэм яте-

Ди индексыр 
П 5894

«Адыгэ псалъэр»
къезыгъэхьхэм 

папщIэ

2021 гъэм и япэ илъэс ны-
къуэм цIыху хэм яIэрыхьэну 
 га зетхэмрэ журналхэмрэ Iэ 
щыщIадз  зэманыр иухащ. 

«Адыгэ псалъэ» газетыр зы-
Iэры хьэну хуей хэм хъыбар фы-
догъащIэ - мазаем (февралым) 
къыщы щIэдзауэ ар къевгъэ-
хьын папщIэ Iэ щы щIэвдз хъу-
нущ Урысей пощ тым и дэтхэнэ 
Iуэху щIапIэми.

Мази 5-м «Адыгэ псалъэ» га-
зетым и  уасэр сом 607-рэщ.

КъБР-м и Iэтащхьэ КIуэкIуэ Казбек зригъэлъэгъуащ 
«Шынагъуэ здэщымыIэ республикэ» IуэхущIапIэм и лэжьэкIэр

КъБР-м и Парламентым и УнафэщI Егоровэ Татьянэ 
зи чэзу зэIущIэр иджыблагъэ иригъэкIуэкIащ. «Прави-
тельствэм хухах сыхьэтым» хыхьэу, депутатхэр едэ-
Iуащ афиянымрэ фадэмрэ дихьэхахэм Къэбэр-
дей-Балъкъэрым зэращыдэIэпыкъум теухуауэ КъБР-м 
узыншагъэр хъумэнымкIэ и министр Къалэбатэ  Рустам 
ищIа докладым.

И пIалъэм 
къыпащэ

ар процент 40-кIэ нэхъыбэщ 2019 гъэм 
зыхэплъэу унафэ зытращIыхьахэм нэхърэ.

«Шынагъуэ здэщымыIэ республикэ» къэрал 
кIэзонэ IуэхущIапIэм и лэжьыгъэм къыщигъэ-
сэбэпхэм ящыщщ Система-112 жыхуаIэр, ар 
Къэбэрдей-Балъкъэр Республикэм щагъэунэху, 
промышленостым къыщIигъэкIыным теухуауэ. 
2020 гъэм Система-112-р къыщагъэсэбэпащ 
 КъБР-м щыIэ МВД-м, Урысейм и МЧС-м и къуда-
мэу республикэм щыIэм, Къэбэрдей-Балъкъэ-
рым Узыншагъэр хъумэнымкIэ и министерствэм, 
Эра-Глонассым. А лэжьыгъэм хурагъэджащ опе-
раторрэ диспетчеру 225-рэ.

Система-112-мкIэ 2020 гъэм къыIахащ икIи 
елэжьащ зэрызыкъыхуагъэза Iуэху мин 300-м, 
абыхэм ящыщу мин 38-м IэнатIэ зэхуэмыдэхэм я 
дэIэпыкъуэгъухэр икIэщIыпIэкIэ ялъэIэсын хуейт 
икIи абыхэм япкъ иткIэ цIыхухэм зыщIагъэ-
къуащ.

КъБР-м и Iэтащхьэмрэ
Правительствэмрэ я пресс-IуэхущIапIэ.

ниципальнэ щIыналъэм, 
Зеикъуэ къуажэм я сыма-
джэщхэм къищынэмыщIа. 
Абыхэм я психиатр-нарко-
логхэм лэжьыгъитI зэдахьу 
аращ. Медицинэ лэжьа-
кIуэхэр гъэхьэзырынымрэ я 
Iэзагъэм храгъэгъэ хъуэ-
нымкIэ республикэм лэ-
жьы гъэ купщIафIэ щра-
гъэкIуэкI «Къуажэ дохутыр» 
программэм ипкъ иткIэ.

Дохутыр психиатрхэм мы-
хьэнэшхуэ зиIэ къалэн куэд 
зэфIагъэкIын хуейщ, рес-
публикэм и диспансерым и 
учётым мин бжыгъэхэр 
щытщи. 2020 гъэм сыма-
джэхэр 6572-рэ хъууэ щы-
тащ (2019 гъэм - 6676-рэ). 
Абы щыщу наркотикым 
ирисымаджэхэр цIыху 820-
рэ мэхъу, фадэм дихьэха-
хэр - 5444-рэ, токсикомани-
ем - 72-рэ. Я узыншагъэм 
 зэ ра ныгъэшхуэ хуэхъужу 
егъэ леяуэ а щхъухьхэр зэ-
рыз рахьэлIэм къыхэкIыу 
2020 гъэм учё  тым ягъэуващ 
цIыху 1502-рэ. Сыма джэ-
хэм я нэхъыбэм зрахьэлIэр 
афиянрауэ ятх (процент 
44,6-м).

Къалэбатэ Рустам теп сэ-
лъыхьащ цIыхухэм я узын-
шагъэр зэрырагъэфIэ кIуэж 
дэIэпыкъуныгъэр зыхуэ-
дэм,  щхьэхуэу къытеувыIащ 
наркологие IэнатIэм балигъ 
ныбжьым нэмысахэмрэ 
щIа лэгъуалэмрэ ядригъэ-
кIуэкI профилактикэ лэ-
жьыгъэм.

ЦIыхум наркотикрэ нэ-
гъуэщI  пкъыгъуэхэмрэ зри-
хьэлIэн щыщIидзагъащIэм 
деж ар къахутэн щхьэкIэ 
КъБР-м Узыншагъэр 
 хъумэнымкIэ и министер-
ствэм зэпымыууэ лэжьыгъэ 
ирегъэкIуэкI. 2019 гъэм и 
фокIадэм къыщыщIэдзауэ 
2020 гъэм и гъатхэпэ пщIон-
дэ школхэм щеджэхэмрэ 
курыт IэщIагъэ зэзыгъэ-
гъуэтхэмрэ ящыщ цIыху 
4380-м якIэлъыплъащ. 
2020 гъэм апхуэдэ къэху-
тэныгъэм пхыкIащ балигъ 
ныбжьым нэмысауэ 3250-
рэ.

Къалэбатэм къыхигъэ-
щащ гугъуехь зыбжанэми 
ахэр зэрыIууэр - адэ-анэ 
псори занщIэу арэзы хъур-
къым я быным я узынша-
гъэр абы и лъэныкъуэкIэ 
 кърагъэпщытэну. Арщхьэ-
кIэ психиатр-наркологым 
Iуэхур зытетыр къагури-
гъэIуа нэужь, къэхутэныгъэ-
хэм пащэ. 

(КIэухыр 2-нэ нап.)

пщIыхьмэ, щIым елэжь IуэхущIапIэ 
псоми зэхэту нартыхуу тонн мин  872-рэ 
кърахьэлIащ – ар проценти 10,8-кIэ 
нэхъыбэщ илъэс кIуам къайхъулIам 
нэхърэ. Илъэс блэкIам здынэсам 
ефIэ кIащ сэхуранымкIи – тонн мин 
23-рэ Iуахыжащ (проценти 105,4-рэ), 
кIэр тIофымкIи – тонн мини 164-рэ 
(про центи 101,2). Губгъуэхэм щагъэ-
кIа ми, хуабэщхэм щащIами псори 
зэхэту хадэхэкIыу тонн мин 330-рэ Iуа-
хыжащ (илъэс кIуам елъытауэ про-
цент 92,9-рэ).

Зэи къэмыхъуауэ, пхъэщхъэмыщ хьэ-
рэ мэракIуэхэкIыу куэд къахуэкIащ - тонн 
мин 470-м щIигъу Iуахыжащ. АбыкIэ рес-
публикэм Урысей Феде рацэм  етIуанэ 
увыпIэр щиубыдащ. КъытекIуар Крас-
нодар щIыналъэм и за къуэщ.

ДЖАТЭ Къантемыр.

КъБР-м и Iэтащхьэ КIуэкIуэ Казбек 
Пра вительствэм и Унэм дыгъуасэ щри-
гъэкIуэкIащ зэIущIэ щхьэпэ. Зэхуэсыр 
теухуауэ щытащ щIалэгъуалэр зыгъэ-
пIей тейхэм, апхуэдэ Iуэхухэр лъэны-
къуэ егъэза хъун папщIэ лэжьыпхъэ-
хэм. 

ВИДЕОКОНФЕРЕНЦ мардэм тету къы-
зэрагъэпэща зэхуэсым хэтащ ди хэкуэгъу 
щIалэгъуалэу Мэзкуу и еджапIэ нэ-
хъыщхьэхэм щIэсхэри, республикэм и 
вуз хэмрэ курыт IэщIагъэ щрагъэгъуэт-
хэмрэ я студентхэри. Спортым, медици-
нэм, щэнхабзэм, щIыуэпсыр хъумэным, 
нэгъуэщI куэдми ехьэлIа упщIэхэр къы-
щаIэтащ зэIущIэм икIи студентхэр зы-
гъэпIейтей дэтхэнэ зы упщIэми и жэуап 
нэс ягъуэтащ. 

КъБР-м и Iэтащхьэ КIуэкIуэ Казбек сту-
дент хэм псалъэ гуапэхэмкIэ захуигъа-
зэри, тепсэлъыхьащ ди щIыналъэм и 

егъэджэныгъэ IэнатIэм иIэ щытыкIэм. Абы 
зэрыжиIамкIэ, КъБР-м щылажьэ еджапIэ 
нэхъыщхьэхэм студентхэр IэщIагъэ зэмы-
лIэужьыгъуэхэм щыхурагъаджэ къэрал 
программэ 50-мкIэ. Къызыхуэ тыншэу мэ-
лажьэ бакалавриатхэр, IэщIагъэлIхэр ща-
гъэхьэзырхэр, магистрхэмрэ аспирантхэм-
рэ я щIэныгъэм щыхагъахъуэ къудамэхэр.

2020 гъэм и жэпуэгъуэм и 1-м ири-
хьэлIэу ди еджапIэ нэхъыщхьэхэм щIэны-
гъэ щрагъэгъуэт цIыху 21697-м. Абыхэм 
ящыщу 16522-р махуэрыеджэщ, 5175-м  
еджэнри лэжьыгъэ IэнатIэри зэдахь. 
Егъэджэныгъэ-щIэныгъэ IэнатIэр къэра-
лым и нэIэм сыт щыгъуи зэрыщIэтынур, 
щIалэгъуалэ зэчиифIэм я инновацэ про-
ектхэр зэрыдиIыгъынур къыхигъэщащ и 
псалъэм КIуэкIуэ Казбек. 

ЗэIущIэр зэрекIуэкIам теухуа тхыгъэ ди 
газетым и къыкIэлъыкIуэ къыдэкIыгъуэм 
тетынущ.

ЖЫЛОКЪУЭ Люсаннэ.

ЩIалэгъуалэр  зыгъэпIейтейхэр
Мэкъумэш  IэнатIэм  зеужь

КъБР-м и Парламентым

Зыгъэхьэзырар  ЩХЬЭЩЭМЫЩI  Изэщ

ЛъакъуэкIэ ягъэлажьэ,
Хадэм хэту лэжьэрей.

*   *   *
Пщащэ Iэпэм пылыдыкI,
Пщащэ Iэпэм кIэрымыкI.

*   *   *
Зи щхьэр уадэ,
Зи дзэр джатэ.

*   *   *
Унэкум щылажьэ,
Бжэ къуагъым щыжей.

Нэпсейм гужьеяуэ гъа-
щIэр ирехьэкI.

ЖыIэмыдаIуагъэм фIым 
ухуишэркъым.

ЖыIэдаIуэм и Iуэху докI.
ЗэнысэгъуитI зэгурыIуэ-

гъуафIэкъым, зы пщIантIи 
дэзагъэркъым.

Мылъку зи куэдым и пэр 
дрегъэзей.

Мылъку лейр къызэ-
рыкIуам хуэдэу мэкIуэ-
дыж. 

Къабзагъэр - узынша-
гъэщ, гулъытэншэр - 
цIыху гъэншэщ.

Зи ныбэ изым мэжалIэр 
къыфIэIуэхукъым.

Къулейсызыр къулейм 
доплъей, къулейр къулей-
сызым хуоплъых.

Узыр къэкIуэгъуафIэми, 
кIуэжыгъуейщ.

Уи щхьэр лажьэмэ, пщIэн 
бгъуэтынщ.

Бзэ IэфIыр куэдым и 
 хущхъуэгъуэщ.

ПЩЫБИЙ СулътIан.

Зэрымылъ пэ лъагэм

Уи щхьэр уэгум къыбокIухь етауэ,
НапщIэр хошыр, зыбогъэцыр.
Уи пэщхъыным псори къилъэтауэ
КъыпфIэщIыжу, 

делэу къыщIогъэдзыр.

Дыгъужьым

Iурилъэфынт хьэм и жьэм банэ:
Хьэр сытым дежи и тIэхъуфэхъущ:
Зэрыхъуу чэтым и гъунэгъу,
Ар къуэгъэнапIэм къыщобанэ.

Гущтэ зыщIам

Зы хъарбызыр IитIкIэ фIэкI къимыщтэ,
ЗэрырагъэщIрэ. хъарбызитIым 

гущтэ.

БэрэтIинэ - Мята. ЛIэу-
жьыгъуэ зыбжанэу гуэшы-
жа удз лъэпкъыгъуэщ. Ди 
щIыпIэхэм узыщыхуэзэ 
бэ рэ тIинэхэр илъэс 
 зыбжанэкIэ къокI, лъаб-
жьэжь ящI. Зэрызэщхьым 
къыщинэмыщIауэ, абыхэм 
зэрызэщхьэщыкI щыты-
кIэхэри яIэщ. Медицинэм 
къыщагъэсэбэп. Адыгэхэри 
куэд щIауэ ироIэзэ.

БэрэтIинагъуэ - Мя-
та полевая. Илъэс куэд-
кIэ къэкI удз лIэужьы-
гъуэщ, бэрэтIинэ лъэпкъы-
гъуэм щыщщ. Гъэгъа 

ДызылъэмыIэс дуней
Гу къуэпсым пыкIэзызыхь пшыналъэ дахащэм со-

даIуэ. СедаIуэурэ, согупсыс: сыту дытхьэмыщкIэ дэ, 
цIыхухэр. А пшыналъэм иджыпсту си нэгу къыщIи-
гъэува дунейм сэ зэи, зэи сытехьэфынукъым…

 ГъащIэр нэр игъэлажьэу фагъуэщ. Псэр ибэм-
пIыхьу къызэрыгуэкIщ. Гур къритхъунщIыкIыу пхъа-
шэщ. ТхьэкIумэр икудэу хущхьэ макъ зэфэзэщщ. 
 ГъащIэр - илъэс мин бжыгъэкIэрэ зэхалъхьа курыбэщ. 
Зэхэзылъхьари щIы зэхалъхьари къахуэмыщIэж 
курыбэ зэкIуэкIащ. Абы дэ ди псори, псори хофыхь…
ди хъуэпсапIэхэм къищынэмыщIа… ХъуэпсапIэхэр 
тхъурымбэ напIэурэ уафэм докIуей. ДокIуейри, а дэ 
зызыхуэтшийуэ зэи дызылъэмыIэс дунейм зыхауна-
щIэ.

ГъащIэ пэж
ЦIыхушхуэм гъащIэ пэжкIэ псэун щыщIидзэр и 

пкъыр дунейм ехыжа нэужькIэщ. Дуней гъащIэм и 
Iэмалыншагъэхэм, и хэкIыпIэншагъэхэм ирихулIэурэ 
зэсэж Iэхъулъэхъу куэдыкIейм яIэщIэкIыу, бам-
пIэхэм, гуауэхэм, щэIухэм, гызхэм я зэхуакум къа-
дищIыкIа и IуэхущIафэ лъагэхэр, псэм къыхищIыкIа 
и телъыджэхэр хэт дежкIи наIуэ хъуа нэужькIэщ 
цIыхушхуэм и гъащIэ нэсым, гъащIэ пэжым щыщIи-
дзэр.

Тхьэм къыхуиухауэ къыздрихьэкI а пщэрылъ лъагэм 
емыкIурэ емыщхьу къыкIэрыпщIа жьгъей-фэгъей  
 къомыр зэманым кIэрегъэщэщыжри, апхуэдэ гъа-
щIэр къолыд, пшагъуэ Iувыр щхьэщыкIыу зи щыгур 
дахащэу уэгу къащхъуэм къыхэщыжа Iуащхьэма-
хуэу…

А зыр фIыуэ хэлъщ Ажалым и IэщIагъэм.

ХъуэпсапIэ жыжьэ
Гупсысэ нэкIэпсыжэхэм задебгъэхьэхыу ущытыныр 

лIы хьэлкъым, ауэ уи щхьэ пцIы хуэбупсыжкIэ сыт, - 
гухэпсыхагъэ зыхалъэгъуэнкIэ хъуну хъуэпсапIэ щэху 
гуэрхэр сэри си гум щызогъафIэ…

Сыхуейт зэгуэр, кIыфIыгъэм сыхыхьэжу псо-
ми сащыгъупщэжа нэужь, зы цIыхуфI гуэрым игу 
сыкъэкIыжыну. Гупсысэ IэфIкIэ, гупсысэ нэхукIэ, 
гупсысэ хужькIэ.

Сыхуейт ар зытетыну дунейм щхьэщытыну пасэрей 
гукъэкIыжхэм нэрымылъагъуу сыщыпсэуну. Зыми 
зэран сыхуэмыхъуу. Зыри зэран къысхуэмы хъуу… 
Тхузэрымыгъэгъуэт гуэрхэм дащIэмыбэну. Зэпэ-
дубыдын лъэпкъ ди зэхуаку дэмылъу… ЯмыуфIея 
лъагъуныгъэхэр хьэуам щыпсыпсрэ зэщамыгъэIея 
псэхэр щызэубзэрабзэу. ЩызэхуэбзэIэфIу…

Ухуей къудей мыхъуу, абыкIэ гугъапIэ быдэ 
уиIэныр - мис ар насыпхэм я насыпыжт, ауэ… Ауэ 
гугъапIэ  къудейкIи къыпхуэмыупсэжыф дунейщ мы 
дэ дызытет дунейр…

IУТIЫЖ Борис.

Си кIуэцIыр къреIуэнтIыкI, си бгъэ гъуэмбым илъ гу 
IэшкIэр, гъущI уадэм хуэдэу, къоуэ, щIы хъеям иуды-
ныщIэ блыну, си бгъэгур къиудыныщIэу.

Сызыпэмыплъа къэхъуауэ ара хьэмэрэ укIытэ е 
шынэ къыстекIуа?! Сщыгъупщэну сызыщIэхъуэпст 
ар, ауэ дэнэт?!

Си щIалэгъуэ дахэм дыркъуэу къытенащ, тхьэбзэу.
«Ей, щIалэ… ПщIэр сыт?» псалъэхэм си псэм зы-

хаукъуэ диящи, мафIэри зыми щыщкъым абы 
елъытауэ. ГуфIэгъуэри, жьы щтэгъуэ имыгъуэтурэ, - 
бауэкIэщIым дэбзэхащ.

Сэ сыдэплъейри, си IитIыр зэрысшиифкIэ сыдэп-
хъуеят, хуэрэджэ дыщафэ хъурейхэр зыIэрызгъэ-
хьэну. Зыгуэрхэр къысIэрыхьэ хуэдэу хъури, сIэ-
щIэцIэфтыжащ, ауэ напIэзыпIэм адрей IэмкIэ къэсп-
хъуэтэжащ. Къудамэ лантIэм сыкIэрыщIауэ сы-
щехуэхым, си  лъакъуэр зэфIэзгъапкIэу, си бгыр 
къэз гъэшами, щIым хуищIэу сытехуащ, гуэщIыкI 
макъ жа гъуэри зэхэсхащ. Сыдэплъеймэ, къудамэр  
жыгыпкъым къыпылэлырт, щымыщ гуэр фIэкIа умы-
щIэну.

ЛIым и хъурджауэр си щIыфэм, щIопщу, къыте-
хуэрт, мывэ фIыцIэшхуэм зыкъуэзгъэпщкIуэну зызу-
щэхуауэ сыщыпщым. Шыпсыранэми етауэ сыкъи-
сырт, къызаутIыпща псалъэхэм къыстрадзэ уIэгъэ-
хэм, банэу, зыкъысхаукIэу. Жьыми зиудыгъуат, си 
псэм игъэв  гуауэм и пыхьэ макъыр зэхихмэ фIэфIу. 
АпхуэдизкIэ даущыншэти, зыжьэдэсшэну жьы згъуэ-
тыжыртэкъым.

Хадэмрэ ди унэмрэ я зэхуаку дэлъыр нэзыншэ 
 хъуат. Сэ сыпщырт къысщыщIа щIэщхъур си щхьэм 
дэуеижауэ. ЛIым илъэгъуар ибзыщIынутэкъым - 
 къуажэ псом Iуэху сыщищIынут. ЛIыхэм, хабзэ яхуэ-
хъуауэ, ичынды нэмэз нэужьым мэжджыт пщIантIэм 
щызэхуэсырти, жылэм и унафэ ящIырт. Дауи, сэри 
нобэ утыку сыкъралъхьэнущ.

Си нэгу къыщIэуващ си адэр укIытэм зэщIиIулIауэ 
и ныбжьэгъухэм яхэту. Зыкъыхуигъазэу зыри къегие-
нутэкъым абы, зыIуэтэжым илъэгъуар жиIэж фIэкIа. 
ЕдаIуэхэм къахэкIынутэкъым жызыIэн: «Уи къуэр 
щхьэ умыгъэсарэ?» Щымынухэт. Мис а зэрыщымы-
нурат езыр псэр зыгъэхашэ тезыр хьэлъэр.

ИкIэм-икIэжым, пщIантIэм сыдохьэж. Псыкъуийм 
сыкIэроувэри псы къызош. Кхъуэщынми, хьэкхъуа-
фэми, тасми, къубгъанми ярыз сощI… удз гъэ-
гъами, бжьынми, бжьыныхуми ящIызокIэ… Шыри 
къыдырри псы изогъафэ… Джэдкъазми нартыху яху-
зопхъ,  хьэ ку ри вэнвейрэ хьэуазэкIэ сокудэ… «Уэратэ-
къым нобэ зи чэзур, уи къуэшхэм къахуэгъанэ», - гу 
къыс лъетэ си анэм. Сэ сщIэрт сызэримычэзур, ауэ 
 щIэщхъу къысIэщIэщIар си псэм къытехьэлъэрти, 
зыпыIуздзыну сыхэту арат.

Си адэр тэмакъкIыхьщ, и пIэ къизышыфыр и бын-
хэм ятеухуауэ мыхъумыщIагъэ зэхихмэщ. Ар  сигу 
къызэрыкIыжу, укIытэр къыстекIуэри, гуэным сы-
щIыхьащ. Тхьэм зыхуэзгъэзауэ щэхуу солъэIу 
 КъурIэным иту сигу къэкIыж псомкIи. СыщIэтащ 
абы адэм и макъыр си тхьэкIумэм къиIуэхункIэ. Ар 
си  къуэшым еупщIырт сыздэщыIэмкIэ. АдэкIэ зэ-
хы зох си анэм жриIэу: «Хуэрэджэм и IэфIагъыр 
щыз гъэ гъупщэнщ сэ абы… ЦIыхупсэ бгъэнри жыг 
ибупщIыкIри зыщ».

Илъэс плIыщI дэкIащ абы лъандэрэ, ауэ си адэм и 
псалъэр иджыри жагъуэу тхьэкIумэм итщ.

… Тхьэм селъэIуащ дунейм ехыжа си адэр здэкIуам 
щигъэтыншыну. Абдежым, езым къызгурымыIуэжу, 
гуфIэгъуэ гуэр къыспкърыхьэу зыхэсщIащ. «Уи адэр 
лIауэ щхьэ угуфIэрэ?» - жиIэу зыгуэрым зыкъысхуи-
гъэзауэ къысщыхъури, сыкъэскIащ…

Зыми къыгурыIуэнутэкъым асыхьэтым си гур 
къыщIигуфIыкIам и щхьэусыгъуэр - ар хадэм жыгыу 
итыр зэрыраупщIыкIыжыр имылъагъуу си адэр ду-
нейм зэрехыжарт.

УЭТЭР  Самий.

ЕкIуэкIыу: 1. Языны-
къуэ Iэщхэм зэрызахъу-
мэж «Iэщэ». 3. Мылъку 
зи куэд унагъуэм я Iуэхут-
хьэбзащIэ. 7. Европэм и 
щыгу нэхъ лъагэ дыдэр. 
8. Таурыхъхэм узыщри-
хьэлIэ шы лъэрызехьэ: 
щыхуейм мэпсэлъэф 
икIи мэлъэтэф. 10. Iуэху 

Жыг къудамэ

Фэ  фщIэрэ?

Адыгэ къэкIыгъэцIэхэр
пшэплъыфэ мащIэхэр и 
щхьэкIэм къыпедзэ мэ-
къуауэгъуэм къыщыщIэ-
дзауэ фокIадэр къихьэху. 
Удзым мэ дахэ къыкIэрех. 
МэкъупIэхэм, псыхъуэ-
хэм, щIыпIэ псыIэхэм, 
 къуэ хэм къыщыкIыу ухуо-
зэ. Адыгэхэр куэд щIауэ 
ироIэзэ. КъэкIыгъэм хэлъ 
дагъэр, эфирыр меди-
цинэм, парфюмерием къы-
щагъэсэбэп. 

БгырыпхиIэ - Жос-
тер слабительный. Жыг 
цIы кIущ, и пхъафэр 
 щхъуа фэщ, щхъуафэ-фIы-

цIа фэщ. Жыгыпкъым 
тет  къудамэхэмрэ 
 къуда мэ хэм ятет тхьэм-
пэ   хъурей кIыхьхэмрэ зэ-
пэ  щIэтщ. Гъэгъа  фа- 
  гъуэ -щхъуантIафэхэр тхьэм 
 пэхэмрэ къудамэ цIы кIу-
хэмрэ я зэхуакум, Iэрамэ 
цIыкIухэу накъыгъэм - мэ-
къуауэгъуэм ирихьэлIэу 
къыпедзэ. Бжьэм фо къы-
хах. Пхъэщхьэмыщхьэ къы-
пыкIэхэр хъурей цIыкIухэщ, 
хъуа нэужь, фIыцIафэщ. 
Мэз лъапэхэм, чыцэхэм 
къы щокI. Паркхэм, мэз Iэ-
ры сэхэм щыхасэ, хущ-
хъуэ, иIэгъэ къыхахын па-
пщIэ. Адыгэхэм, абазэ хэм 
жыг пхъафэм, пхъэ щхьэ-
мыщхьэм иIэгъэ зэмы-
лIэужьыгъуэхэр къыхах. 

ХЬЭКЪУН Барэсбий.

Къуажэхьхэр

Пщащэ Iэпэм
пылыдыкI

мыублэ … хэсщ. 11. Зи Iуэ 
ит нэхъ рэ - зи … ит. 14. 
Дуней псом щикъухьа 
лъэпкъ. 15. Джэд… и пщIы-
хьэ гъущ.  17. ХадэхэкIыр Iис-
раф зыщI, дзыгъуэшхуэм 
ещхь лIэужьыгъуэ. 18. Аб-
хъаз республикэм и лIы-
хъужь адыгэ генерал. 23. 
Пасэрей адыгэ пщышхуэ 

… нэху. 24. Нэхъ пасэм 
адыгэм я унащхьэр абыкIэ 
ягъэбыдэрт. 28. Аддэ 
пасэм адыгэр къызыте-
хъукIауэ зыхуагъэфащэ  
лъэпкъ. 29. УимыIуэху 
зепхуэмэ, ар уи щхьэм 
къытехуэнкIэ мэхъу. 30. 
Бжэныфэм къыхэщIыкIа 
къэп. 33. Сымаджэр 

 къанэри … лIащ. 34. Шым 
… къищтауэ яхуекъур-
къым. 35. ЩIымахуэ щы-
гъын. 

Къехыу: 1. Зи лъэгур  
пхъэм къыхэщIыкIа па-
сэрей вакъэ. 2. ЩIалэ 
бжьыфIэ, Iэпкълъэпкъ зэ-
кIуж зиIэ. 4. Къэрэшей-
Шэрджэсым щыпсэуа уса-
кIуэ Iэзэ … Мухьэмэд. 5. 
ЗэдзэкIакIуэ. 6. Унагъуэ 
зэбгъэдэсхэр. 9. Бынхэм 
я нэхъыжь. 11. ЩIэжьей. 
12. IэмыкIуэлъэмыкIуэ. 13. 
ЩIымахуэ … е … бостей. 16. 
ЗэрышагъащIэхэм я пэш. 
19. КъуэкIыпIэ  Гъунэгъум 
щыIэ хьэрып къэрал 
 къулей. 20. МафIэс ин. 
21. Тхылъым и «джанэ». 
22. ИлъэситI-щым ит шы-
щIэхъу мыгъасэ. 25. Хьэ-
цэпэцэм и щхьэкIэ. 26. 
 Къуаргъ лъэпкъым щыщ 
къуалэбзу: щIымахуэм 
щIы пIэ хуабэхэм мэлъатэ. 
27. Гукъыдэж зимыIэ, зи гур 
иуда цIыху. 31. Дин Iуэ ху-
кIэ Сауд Хьэрып къэралы-
гъуэм кIуэуэ къэзыгъэзэжа 
цIыху. 32. Зи кIапэ лъэны-
къуэр упIэщIа гъущI, пхъэ 
иризэгуауду. 

 Зэхэзылъхьар 
МЫЗ  Ахьмэдщ.

ЩIышылэм и  23-м 
ди газетым тета 

 псалъэзэблэдзым и 
 жэуапхэр:

ЕкIуэкIыу: 5. Щэбэт. 6. 
Абазэ. 7. Къамыл. 8. Ду-
дакъ. 10. Бо. 12. Бу. 14. 
Бжьы. 16. Щыхь. 18. Хон. 
20. Абазэхэ. 23. Къаз. 24. 
Сыдж. 26. Хъушэ. 29. Хъы. 
32. Ущ. 35. Хьэсэгъу. 36. 
Гъуабжэ. 37. Къанжэ. 38. 
Благъуэ. 

Къехыу: 1. Обамэ. 2. 
Атэлыкъ. 3. Къаздэхъу. 4. 
Уардэ. 7. Къебэ. 9. Къа-
уц. 11. Кхъужь. 13. Хъущт. 
15. Гъунэ. 17. Хьэбэз. 18. 
Хэхэс. 19. Бзу. 21. Пкъы. 
22.  Гъуджэ. 25. Пхъэхь. 27. 
Шэ. 28. Iущхьэ. 30. Лэгъу-
пэжь. 31. Вагъуэбэ. 33. 
Псынэ. 34. Абхъаз. 

ПцIым

Уи фIэщ умыщIыт пцIым  
щIэмыту лъакъуэ:

Ерейм хуэкIуам, пэж 
баши зыщIегъакъуэ.

Батэр зыгъэшам

Iуэхугъуэшхуэ абы нобэ зэрихуащ:
Iуэху мыублэм блэуэ хэсыр къыхихуащ.

ЗыхуэмышыIэ пщтырафэм

Зыхимынэну и делагъэр:
ХиIунущ дэни и бэлагъыр.

Зи жьэр джатэм

И Iэм фIыуэ ищIэр 
ЕгъэкIуэдыж, псэлъамэ, и жьэм

ДЖАТОКЪУЭ Юрэ.

ЖыIэгъуэхэр

Узыр къэкIуэгъуафIэми, 
кIуэжыгъуейщ

1 2 3 4 5

6

7

8 9 10 11

12 13

14 15

16

17

18 19 20

21 22

23 24

25 26 27

28 29 30

31 32

33

34 35

Теплъэгъуэ

Гуэл ЩхъуантIэр - щIымахуэм.
Сурэтыр Къарей Элинэ трихащ.

Нартыху зэтеуда
хьэнтхъупс 

Нартыху зэтеудар тIэу-
щэ щIагъэпщ, псы щIыIэкIэ 
плIэ-тхуэ ялъэс, итIанэ шы-
уаным ит псы къэкъуалъэм 
хакIутэ зэIащIэурэ, тхъурым-
бэр къытрах, мафIэр щабэ 
ящIри, шыуаныщхьэр тепIа-
уэ дакъи къэ 20 - 25-кIэ ягъа-
вэ, Iув  хъуху. Абы зэ Iа щIэурэ 
шэ гъэпщта щIакIэ. Шыгъу 
ха дзэри, щIэх-щIэхыурэ зэIа-
щIэурэ хьэзыр хъуху ягъавэ. 

Бжьын гъэлыбжьа тра-
дзэ, джэдгын хаудэри, 
 шы уаныщхьэр тепIауэ дакъи-
къи 5 - 6-кIэ щагъэт. Пщтыру 
фалъэ куум иту Iэнэм тра-
гъэувэ. Шатэпс е шатэ ха-
лъхьэ. ЩIакхъуэ е лэкъум 
 дашх.

Халъхьэхэр (зы цIыху 
Iыхьэ): нартыху зэтеуда-
уэ - г 50, псыуэ - г 400, шэ 
щIэмыхуу - г 300, шатэу е ша-
тэпсу - г 40, шыгъуу, джэдгы-
ну - узыхуейм хуэдиз.

Шыбжиитхъум: тхъууэ - г 
20, бжьыныщхьэ укъэбзауэ - 
г 20, шыбжий сыр хьэжауэ - 
узыхуейм хуэдиз.

Къэбыстэ
гъэва гъэдия

Къэбыстэ хужьыр ягъэкъа-
бзэ, фэ тегъукIахэр трагъэж, 
и купсэр кърагъэжри, псы 
щIыIэкIэ ятхьэщI, шыуаным 
иралъхьэ, псывэ щIакIэ, шы-
гъу мащIэ халъхьэри,  мафIэ 
щабэм тету, шыуаныщхьэр 
тепIауэ ягъавэ. Къэбыстэ вар 
псывэм къыхах, шыбзэм ира-
лъхьэри, псы къэгъэкъуэлъа 
гъэупщIыIужа щIагъэжурэ 
ягъэупщIыIу. 

ИтIанэ къэбыстэ дияр 
хъын кIэлым ещхьу яупщIа-
тэ. Фалъэм иралъхьэри шатэ, 
 шыгъу, бжьыныху ущэба, шху, 
шыбжий сыр, шыбжий фIыцIэ 
халъ хьэ. Псори фIыуэ зэIа-
щIэри, и щхьэр тепIауэ дакъи-
къэ 15 - 20-кIэ щIыIалъэм да-
гъэувэ, нэхъ зэхэшыпсыхьын 
икIи диин щхьэкIэ. 

Iэнэм тепщэч цIыкIукIэ тра-
гъэувэ. Дашх пIастэ, чыр-
жын, хьэлIамэ, щIакхъуэ. Мы 
шхыныгъуэр витаминкIэ къу-
лейщ.

Халъхьэхэр (цIыхуитху 
Iыхьэ): къэбыстэ хужьу - г 
500, шатэу - г 100, шхууэ - г 
50, бжьыныхуу, шыгъуу, шыб-
жийуэ - узыхуейм хуэдиз.

«Адыгэ шхыныгъуэхэр»
тхылъым къитхыжащ.

Лъэпкъ
 шхыныгъуэхэр

Сатыр  пIаскIуэхэр

ЖЭУАПХЭР:
Бел. Iэлъын. Джыдэ. Жыхапхъэ.

Зэхэзылъхьар
ЩОДЖЭН Леонидщ.


